
PAWLU REDUX

2 Att, 8 Xena, p.86 (F)

MELDA 
DAQSHEKK KITBA HAWN ĠEW! 

Imma int daqshekk ukoll – ma rridekx aktar hawn ġew!

Daqshekk kitba hawn ġew! Dan stazzjon tar-radju! Daqshekk 
intellettwaliżżmu bażwi! Jekk hemm bżonn indoqqu diski minn 
filgħodu sa filgħodu, kif jagħmel kulħadd. 

Imma daqshekk! Qed tismagħni? Daqshekk! Tajba... Taf kif waqqajtli 
wiċċi l-art? Imma tal-aħħar, Paul – din tal-aħħar! Aqbad kollox u itlaq 
’il barra... Itlaqli ’l barra! 

(Iddur fuq kulħadd.) 

X’intom tagħmlu hawn? Ħadd m’għandu x’jagħmel hawn? Jien biss 
naħdem hawn? Ta’ xiex qed inħallaskom – biex toqogħdu tnemmsu u 
tlabalbu? Barra– kulħadd barra! 

(Tersaq u twarrabhom ’il barra, issabbat il-bieb f ’wiċċ kulħadd.)

Barra! Morru u agħmlu li għandkom tagħmlu! Barra! (<100)

